
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR MIRATIMIN E MODELIT TË KODEVE TË SIGURISË  QË DO TË PËRDOREN NË ZGJEDHJET PËR ORGANET E QEVERISJES VENDORE TË DATËS 08.05.2011
Komisioni Qendror i Zgjedhjeve në mbledhjen e datës 24.01.2011, me pjesëmarrjen e:

Arben
          RISTANI-


Kryetar

Klement 
ZGURI-


Anëtar

Hysen

OSMANAJ-


Anëtar

Vera

SHTJEFNI-


Anëtare
Shqyrtoi çështjen me:

OBJEKT:
Miratimin e modelit të kodeve të sigurisë, që do të përdoren në zgjedhjet për organet e qeverisjes vendore të datës 08.05.2011
BAZA LIGJORE: 
Neni 21, pika 1, neni 99 pika 2,b të ligjit nr. 10019, datë 29.12.2008 “Kodi Zgjedhor i Republikës se Shqipërisë
Komisioni Qendror i Zgjedhjeve pasi shqyrtoi dokumentacionin e paraqitur si dhe, dëgjoi diskutimet e të pranishmeve; 

V Ë R E N
Ligji nr.10019, datë 29.12.2008 “Kodi Zgjedhor i Republikës së Shqipërisë“, neni 99, pika 2/b e tij përcakton se, KQZ-ja dërgon në selitë e KZAZ-ve numër të mjaftueshëm kodesh sigurie. 
Kutia e votimit dhe ajo e materialeve zgjedhore mbyllen me vula/kode të posaçme sigurie.  Si element identifikues është një numur unik gjashtë shifror. Vulat e përdorura për zgjedhjet e Kuvendit 2009, kishin ngjyrë kafe të çelur dhe përbërja e tyre prej kavo çeliku, i bën ato shumë të sigurta. 
Një pjesë e Kodeve të sigurisë të përdorura në zgjedhjet për Kuvendin e Shqipërisë 2009 si dhe, një pjesë e kodeve të përdorura në zgjedhjet për organet e qeverisjes vendore 2007, janë gjendje në magazinë. Këto kode nuk mund të përdoren për zgjedhjet për organet e qeverisjes vendore të datës 08.05.2011, pasi mund të përbëjnë rrezik për dublikimin e numrave serialëqw kanë këto kode. 

Për këtë arsye, sipas modelit të këtyre vulave/kode sigurie, lind e domosdoshme blerja e kodeve të reja  me elemente të tjere sigurie.

Duke qenë se Kodi Zgjedhor përcakton se kodet rezervë që i dërgohen ç’do qendre votimi, duhet të kenë  ngjyrë të ndryshme, ato mund të përballohen nga sasia që është gjëndje,në magazinën e KQZ-së.
PER KETO ARSYE

Komisioni Qendror i Zgjedhjeve bazuar në nenin 21, pika 1, nenin 99 pika 2/b të ligjit nr.10019, datë 29.12.2008 “Kodi Zgjedhor i Republikës së Shqipërisë“.
V E N D O S I
1. Miratimin e llojit të vulës me kode sigurie për mbylljen e kutive të votimit dhe kutive të materialeve zgjedhore, i njëjtë me atë të përdorur në zgjedhjet për Kuvendin 2009, sipas lidhjes 1, bashkëlidhur këtij vendimi. 

Si element sigurie në këto zgjedhje, kodet që do të përdoren të jenë në ngjyrë të bardhë, e ndryshme nga ngjyrat e përdorura në zgjedhjet e kaluara.
2.   Sasia e kodeve rezervë që do ti dërgohet qendrave të votimit, të përballohet nga
     gjendja në magazinë e kodeve me ngjyrë të gjelbër.
3.   Ky vendim hyn në fuqi menjëherë.
Arben 
RISTANI-


Kryetar

Klement  
ZGURI-


Anëtar

OSMANAJ-


Anëtar
Vera   
SHTJEFNI-


Anëtare
LIDHJA 1 
Modeli i vulës metalike me kode sigurie :

     Nr. 12 i vendimit            Data  24. 01. 2011  e vendimit         Ora 12.00 e Vendimit
Për miratimin e modelit  të  kodeve të sigurisë që do të përdoren për zgjedhjet e organeve të qeverisjes vendore të datës  08.05.2011.

